
Азыркы математика курсун окутуу учурунда анын 

мазмунун табигый жана социалдык-гуманитардык про-

филдин болочок кесибинин студенттери үчүн алардын бо-

лочок профессионалдык даярдыгына колдонууга толук ба-

гыттоо бир топ татаал маселе. Ошондой болсо дагы 

математика илимининин универсалдуулугу, көп кырдуулугу 

- багыттуулугу аны бардык багыттагы окушкан студент-

тердин профессионалдык даярдыгы менен белгилүү дең-

гээлде байланыштырууга болоору шексиз. Андыктан, та-

бигый жана социалдык-гуманитардык профилдин болочок 

кесибинин студенттери үчүн ар бир адистикке өзүнүн не-

гизги предметин терең өздөштүрүүгө сөзсүз зарыл болгон 

кесипке багытталган колдонмо математика курсунун ма-

териалдарын окутуу зарылчылыгы жаралып олтурат. Ба-

калаврлардын студенттерине "Математика" курсу мил-

деттүү окутулуп жатат. Бул макалада «колдонмо мате-

матика» курсун кесипке багыттап окутуунун маселелери, 

ошондой эле студенттерге колдонмо математика курсун 

алардын болочок кесибине багытталган практикалык маз-

мундагы заманбап технология менен окутуу маселеси 

каралган.   

Негизги сөздөр: фундаменталдуулук принциби, оку-

туу принциби, багыттуулук принциби, улануучулук прин-

циби, окутуу принциби, адис, болочок кесип, мамлекеттик 

стандарт, математикалык компетентүүлүк. 

При обучении современному курсу математики гораз-

до сложнее ориентировать его содержание на применение 

к будущей профессиональной подготовке студентов буду-

щих специальностей естественно-научного и социально-гу-

манитарного профиля. Тем не менее, универсальность, мно-

гогранность и направленность математической науки, 

несомненно, будут связывать ее на определенном уровне с 

профессиональной подготовкой студентов всех направле-

ний. Поэтому для студентов будущих специальностей ес-

тественно-научного и социально-гуманитарного профиля 

возникает необходимость обучения материалам профес-

сионально-ориентированного курса прикладной математи-

ки, который обязательно должен глубоко освоить основ-

ной предмет по каждой специальности. В данной статье 

рассмотрены вопросы профориентационного обучения кур-

са «Прикладная математика», а также вопросы обучения 

студентов современным технологиям практического со-

держания курса прикладной математики, ориентирован-

ного на их будущую профессию. 

Ключевые слова: принцип фундаментальности, прин-

цип обучения, принцип направленности, принцип преемст-

венности, принцип обучения, специалист, будущая профес-

сия, государственный стандарт, математическая компе-
тентность. 

When teaching a modern course of mathematics, it is much 

more difficult to Orient its content to apply to the future 

professional training of students of future specialties of natural 

science and social and humanitarian profile. Nevertheless, the 

universality, versatility and orientation of mathematical science 

will undoubtedly link it at a certain level with the professional 

training of students in all areas. Therefore, for students of future 

majors in natural science and socio-humanitarian profile, there 

is a need to learn the materials of a professionally-oriented 

course in applied mathematics, which must be thoroughly mas-

tered the main subject in each specialty. This article discusses 

the issues of career guidance training of the course "Applied 

mathematics", as well as the issues of teaching students modern 

technologies of the practical content of the course of applied 

mathematics, focused on their future profession. 

Key words: fundamental principle, training principle, 

orientation principle, continuity principle, training principle, 

specialist, future profession, state standard, mathematical com-

petence. 

Жогорку окуу жайындагы математикалык билим 
берүү менен кесиптик компетенциялык циклдын ор-
тосундагы студенттердин жөндөмдүүлүктөрүн, пред-
меттер аралык байланыштарды түзүү жана аны ишке 
ашырууну камсыз кылган математикалык билим бе-
рүү процессинде анын шарттарын түзүү негизги проб-
лемалардын бири болуп эсептелинет. Предметтер 
аралык байланыштар математиканы окуп үйрөнүүдө 
анын колдонмо (прикладдык) багытка жетишүүсүндө-
гү негизги каражат болуп эсептелинет. 

Кесипке багыттуу окутуу, же Мамлекеттик стан-
дарттагы компетенттүүлүктү калыптандыруу талабы 
“Математика” курсун окутууда кандай  ишке  ашууга  
тийиш. Бул маселеге карата төмөндөгүдөй талаптар 

коюлат, алар: 
 математика курсунун программалык мате-

риалдарынын мазмуну студенттин болочок кесибине 
багытталган болууга  тийиш; 

 ар бир өтүлгөн материалга болочок кесибин-
деги чөйрөдөн мисалдар каралуусу зарыл; 

 негизги материалды үйрөнүүнү камсыздоо 
максатында ага керектеле турган мектеп материалда-
рын эске салуу, аны калыбына келтирүү (реабилита-
ция школьного курса математики). 

Математика курсун кесипке багыттуу окутуунун 
жаӊы технологиясы «Үчилтик - бир бүтүн методсис-
темасы» деп аталып, ал азыркы окуу процессинде 
бир нече убакыттан бери апробациядан өтүп жатат.  
«Үчилтик - бир бүтүн» окутуу технологиясынын 
төмөнкү айлампа түрүндө мүнөздөлүүсү (1-чийме) 
табигый жана социалдык-гуманитардык профилдер-
дин студенттерине кесипке багыттуу математикалык 
билим берүү процессин айкын элестетүүгө ыңгайлуу 
экендигин көрсөтөт. Андыктан, мында түзүлгөн тео-
риянын негизинде бул маселени ишке ашыруу менен 
окутуунун максатына жеткирүү, курсту окутуучу 
педагогдун милдети болуп эсептелет. Курсту окутуу-
ну мындай «үчилтик - бир бүтүн» технология түрүн-
дө жүргүзүү угуучулардын өзгөчөлүгүнө, алардын 

математиканы керектөөгө карата болгон мамилесине, 
даярдыгына ж.б. жагдайларга ылайык көп жылдык 
иликтөөлөргө, педагогикалык практикага карата не-
гизделген. Бир бүтүн процесс (ар бир сабакта сөзсүз 
аткарылуучу) катары кабыл алынган бул үчилтик тех-
нологиясы математика курсун окутууну төмөндөгү-
дөй принциптеринин негизинде ишке ашырылууга 
тийиш, алар: Фундаменталдуулук принциби. Бул 
принциптин негизинде табыгий жана социалдык-гу-
манитардык профилдин болочок кесибине зарыл бол-
гон математикалык даярдыгын камсыздай турган ат-
рибуттары болуп: окула турган  материаларынын то-
луктугу, ирээттүүлүгү, материалдардын өз ара тыкыз 
байланышы, тактыгы жана илимийлүүгү жатат. Ошол 
эле учурда программалык материалдардын мазмуну-
нун ийкемдүүлүгү дагы эске алынуусу керек. Илим-
деги жаңылыктар менен учурунда материалдарды то-
луктоо, жаңы бөлүмдөрдү киргизүү дагы шартка 
ылайык келет. Озуп окутуу принциби. Көп жылдык 
педагогикалык практика табигый жана социалдык-гу-
манитардык профилдин болочок кесибинин студент-
тери үчүн математикалык билим берүү процессинде 
өтүлө турган материалдарды озуп окутуу принцибин 
колдонуу зарылчылыгын аныктады. 

 

 
1-чийме.  В - жогорку  математиканын  негизги  курсу;  

А - негизги курска керектелүүчү мектеп  курсунун материалдарын реблитациялоо (кайталоо);  

С - негизги курстагы  темалардын  кесиптик  маселелерди  чыгарууга  колдонулуштары. 

Кесипке багыттуулук принциби. Азыркы мате-
матика курсун окутуу учурунда анын мазмунун табы-
гий жана социалдык-гуманитардык профилдин боло-
чок кесибинин студенттери үчүн алардын болочок 
профессионалдык даярдыгына колдонууга толук ба-
гыттоо бир топ татаал маселе. Ошондой болсо дагы 

математика илиминин универсалдуулугу, көп кыр-
дуулугу - багыттуулугу аны бардык багыттагы окуш-
кан студенттердин профессионалдык даярдыгы менен 
белгилүү деңгээлде байланыштырууга болору шек-
сиз. Андыктан, табигый жана социалдык-гуманитар-
дык профилдин болочок кесибинин студенттери үчүн 

ар бир адистикке өзүнүн негизги предметин терең өз-
дөштүрүүгө сөзсүз зарыл болгон кесипке багыттал-
ган колдонмо математика курсунун материалдарын 
окутуу зарылчылыгы жаралып олтурат. Улануучулук 

принциби - үчилтик маселенин биринчи жана үчүнчү 
учурун өзүнүн ичине камтыйт. Студенттерге матема-
тика курсун окутуу процессинде, ар бир темага керек-
теле турган мектептеги таяныч түшүнүктөрдү эске 
салуу, калыбына келтирүү менен курста каралган ма-
териалдарды толук өздөштүрүү жана ошол эле учурда 
андагы негизги апараттарды - моделдерди кесиптик 
билим алууда, күнүмдүк турмушунда, болочок кесип-
тик практикасында, чыгармачылык жолунда колдо-
нуу чөйрөсүн белгилөө. Математика курсу адистикти 
даярдоонун алгачкы этабында окутулуп калгандык-
тан анын профессионалдык даярдыкка багытталган 
максаттуу функциясы үзгүлтүккө учуpaп калуусу 
мүмкүн.  

Көрсөтмөлүү окутуу принциби. «Математика» 
курсун табигый жана гуманитардык багыттагы адис-
тиктердин студенттерине окутуу учурунда ага оку-
туунун көрсөтмөлүү принцибин колдонуу жакшы на-
тыйжа бере тургандыгы практикада тастыкталууда. 
Бул принципти колдонууга математика курсунун маз-
мунун «геометриялаштыруу» жолу менен жетишүү-
гө боло тургандыгын биздин тажрыйба көрсөтө алды. 
Анда математикалык ар бир негизги түшүнүктөрдү 
аналитикалык дагы, ошондой эле геометриялык дагы 
мааниде берүүгө боло тургандыгын эске алуу менен, 
анын геометриялык маанисине көбүрөөк басым жа-
соо, материалдарды, түшүнүктөрдү мейкиндикте 
форма – фигура аркылуу элестетүүгө мисалдар менен 
бышыктоо, толуктоо талабы коюлат.  

Изилдөөлөрдүн негизинде бул принциптердин 
ар бири үчилтик - бир бүтүн технологиясын ишке 
ашыруу учурундагы анын зарыл эле шарттары экен-
диги аныкталды. Ал эми курсту окутуу процессинде 
бул принциптердин баарынын бир мезгилде сакталы-
шы гана бул маселени чечүүдө анын жетишээрлик 
дагы шартына айланат. Ошондуктан педагогикалык 
багыттагы табигый-гуманитардык профилдердин сту-
денттерине математика курсун окутуу процессиндеги 
зарыл жана жетиштүү болгон окутуунун бул прин-
циптери үчилтик - бир бүтүн технологиясын толук 
ишке ашыруудагы ага коюлган негизги талап болуп 
дагы эсептелет. Ал эми азыркы учурда, табигый-
гуманитардык билимдер багытындагы профилдердин 
студенттерине математикалык билим берүүдө оку-
туунун зарыл шарттары эле аткарылып, алар угуучу-
лардын математикалык билим маданиятын түптөөгө 

жетишсиз болуп келе жаткандыгы биздин изилдөө-
лөрдө негизделди. 

Жогорку математиканын жалпы негиздери (азыр 
ал «Колдонмо математика курсу» деп аталууда) кур-
сунун формалдуу теориялык негиздерин эле окутуп 
коюу б.а. маселенин зарыл шартын эле аткаруу, угуу-
чулардын өзгөчөлүгү эске алынбай кала берип, курсту 
окутуудагы ийкемдүү өткөөлдүк, көрсөтмөлүүлүк, 
улануучулук принциптеринин ишке ашпагандыгы 
курсту окутуунун эффективдүү болбой келгендиги-
нин далили болот деп айтууга негиз берет. Ал эми 
үчилтик - бир бүтүн технологиясы, жогорудагы бел-
гиленген принциптер менен бирге, кесипке багыттуу 
математикалык билим берүү процессиндеги аны оку-
туунун бир бүтүн системалык негизи боло алат деп 
айтууга болот. Мындай системанын структуралык 
түзүлүшүнө, окутуунун максаты, мазмуну, метод-
дору, формалары жана каражаттары болушкан-
методикалык системаны дагы бирдикте камтыганда 
гана курсту окутуу өзүнүн максатына толугу менен 
жете алат деп ишенүүгө болот. Мында, «үчилтик - бир 
бүтүн» окутуу технологиясы жана аны ишке ашыра 
турган принциптери сөзсүз методикалык система ме-
нен, анын негизги компоненти болгон - окутуунун 
максаты аркылуу тыгыз байланышта турат. Бул түшү-
нүктөрдү эквиваленттүү түшүнүктөр деп кароого 
дагы болот, б.а. үчилтик - бир бүтүн технологиясын 
ишке ашыруу курсту окутуунун максатына жетүүсү 
деп түшүнсөк, ал эми курсту толук өздөштүрүүдө 
угуучулардын математика билим маданиятына же-
тип, андагы түптөлгөн билимдерди келечекте атайын 
адистин предметтерин терең өздөштүрүүгө жана про-
фессионалдык, чыгармачылык чөйрөсүнө колдоно 
билүүгө жетишүү – бул коюлган үчилтик - бир бүтүн 
маселени ийгиликтүү ишке ашыруу дегендик болуп 
эсептелет.  

